
 EUR/KZT  487.09               USD/KZT  448.89              RUB/KZT  4.89            CNY/KZT  62.36ВАЛЮТАЛАРДЫҢ РЕСМИ БАҒАМДАРЫ:

Ақбөкенді 
атқандар...

Жиын барысында Ұлттық қауіпсіздік 
стра  тегиясын жүзеге асыруға бағыт тал  ған 
не гізгі əдіс-тəсілдерді жандандыру мə  се -
ле лері қарастырылды. Мемлекет бас шы-
сы əлемде қалыптасқан күрделі гео саяси 
ахуал жағдайында талқыланып отыр ған 
проб лематика Қазақстанның эконо ми-
ка лық жəне əскери əлеуетін нығайту 
тұрғысынан зор мəнге ие екенін атап өтті.

Бұдан бөлек, Премьер-министрдің 
орынбасары – Ұлттық экономика 
министрі Нұрлан Байбазаров баянда-
ма жасады. Сонымен қатар бірқатар 
салалық мемлекеттік органның басшы-
лары мəлімет берді.

Қасым-Жомарт Тоқаев ұлттық 
қауіпсіздікке қауіп төндіретін негізгі 
сын-қатерлерге объективті талдау жасап, 

олардың алдын алу шараларын əзірлеу 
қажеттігін айтты.

Президент азаматтардың жəне тұтас 
мемлекеттің қауіпсіздігі Үкімет пен бар-
лық ведомство қызметінің басым бағы ты 
ретінде əрдайым ерекше назарда болуға 
тиіс екенін атап өтті.

Қауіпсіздік Кеңесі отырысының 
қоры тындысы бойынша ұлттық мүддені 
қорғау жəне ұлттық қауіпсіздікке төнетін 
қатерлерді басқару жүйесінің тиімділігін 
арттыруға бағытталған бірқатар шешім 
қабылданды. 

Мемлекет мүддесі – басым бағыт 

––––––––––––––––––––––––––––––––––––––––––––––––––––––––––––
Президент Қасым-Жомарт Тоқаевтың т�рағалығымен Қазақстан 
Республикасы Қауіпсіздік Кеңесінің кезекті отырысы �тті.
––––––––––––––––––––––––––––––––––––––––––––––––––––––––––––

Гүлбаршын 
АЙТЖАНБАЙҚЫЗЫ,
«Еgemen Qazaqstan»

Қаржы нарығы бәсекеге 
дайын ба?

Нарық заңына енді ғана бейімде ліп 
жат қан біз емес, дамыған, алпауыт ел-
дердің өзі өзге елдердің озық тəжіри-
бесімен қаруланып, барлық сегментте 
интеграциялануға мүдделі. Біраз елде 
билбордтарда көздің жауын алатын 
«Coca-Cola», «Gucci», «Chanel», «Dior» 
жарнамасы ғана емес, UBS, «Bank of 
America», «JPMorgan», «BNP Paribas» 

сияқ ты ірі банк атаулары да самсап 
тұр.

Шетелдік банктер біздің нарық 
үшін жаңалық емес. Кейінгі жиырма 
жыл да олардың бірі келді, бірі кетті. 
Қазір бізде екінші деңгейлі 21 банк 
жұмыс істейді. 12 банкте шетел дік 
акционерлердің үлесі бар. Басқа банк-
терде шетел капиталының үлесі ай-
тар лықтай аз. Қазақстанның банк сек-
торындағы шетелдік банктер негізінен 
сауда операцияларына немесе өз елінің 
компанияларына қызмет көрсетеді.

(Соңы 6-бетте)

САРАПТАМА 

Үкілі үштік: 
Үміт пен күдік

–––––––––––––––––––––––––––––––––––––––––––––––––––––––––
Мемлекет басшысы Қасым -Жомарт Тоқаев былтырғы Жолдауында банк 
секторындағы негізгі мәселелердің бірі жоғары шоғырлану екенін атап 
�ткен еді. «Сондықтан осы саладағы бәсекелестікті арттыру мақсатында 
шетелдік сенімді үш банкті елге тарту керек» деді. Содан бері 5 ай �тті.
–––––––––––––––––––––––––––––––––––––––––––––––––––––––––

РЕСМИ

Зейін ЕРҒАЛИ, 
«Egemen Qazaqstan»

«Мемлекеттік жастар саясаты ту-
ралы» заңда: «Қазақстандағы жастар 
саясатының мақсаты – жастардың руха-
ни, мəдени, кəсіби жəне физикалық да-
муы, білім алуы үшін, қолайлы жағдай 
жасау, олардың табыс ты əлеуметтенуі 
мен шешімдер қабыл дауға қатысуын 
қамтамасыз ету, жастар əлеуетін ел да-
муына бағыт тау» делінген. «Қазақстан 
жастары» ұлттық баяндамасы ның 
сауалнамасына үңілсек,  елдегі 
бұл бағыт тағы жұмыстарды 35-ке 
дейінгі азаматтардың 68,7 пайызы – 
«жоғары», 15,7 пайызы «түрлі дең-
гейде іске асыруға тиімсіз» деп баға 
берген. Қалғаны мүлдем іс-шара-

лар дан хабарсыз екенін жеткізген. 
Мемлекеттік жастар саясатын іске 

асыру кешенді үдеріс десек, түрлі 
бағ дарлама мен жоба осы бағыт-бағ-
дардың негізгі компоненті болып 
есеп теледі. Ал жастардың оған қатысу 
дең гейінің төмен күйде қалуы алаңдау-
шылық тудырып отыр. Бұл – елдегі осы 
бағыттағы жұмыстардың бір қайнауы 
ішінде деген сөз. 

Ауыл жастары арасында жүзеге 
асырылып жатқан бағдарламалар мен 
жобалар туралы жас буынның дені ха-
барсыз, бұл бағыттағы көрсеткіштің 
төмен деңгейі байқалады. Бұл туралы 
«Қазақстан жастары» ұлттық баянда-
масында былай деп атап көрсетіледі: 

(Соңы 11-бетте)

Жұмыспен қамтудың 
жауапкершілігі

–––––––––––––––––––––––––––––––––––––––––––––––––––––––––
Былтыр елдегі жастар саны 2 миллионға к�бейді. Тәуелсіздік алған жылдардан 
бері туу к�рсеткіші де айтарлықтай �скен. Германияның «Фредрих Эберт» 
қорының мамандары әлеуметтік зерттеу жүргізіп, Қазақстан халқының басым 
б�лігі жастар деген пікір білдірді. Мұны Ұлттық статистика бюросы ұсынған 
дерек те растайды. Яғни республикада 14-35 жас аралығындағы азаматтар 
халықтың шамамен 30 пайызын құрайды. Ал ел ертеңіне бағытталған сая-
сат қалай жүзеге асырылып жатыр? Сындарлы к�зқарас қалыптасқан ба? 
–––––––––––––––––––––––––––––––––––––––––––––––––––––––––

КӨКЕЙКЕСТІ СЕРПІНДІЛІК СТРАТЕГИЯСЫ

1-бап. Қазақстан Республикасының мына заңнамалық актілеріне 
өзгерістер мен толықтырулар енгізілсін:

1. 2003 жылғы 20 маусымдағы Қазақстан Республикасының Жер 
кодексіне:

1)  15-баптың 1-тармағының 4-1)  тармақшасындағы 
«қоры тын дылары» деген сөз «барысы» деген сөзбен ауыстырылсын;

2) 16-баптың 1-тармағында:
мынадай мазмұндағы 5-3) жəне 5-4) тармақшалармен 

толықтырылсын: 
«5-3) жайылымдардың тозуымен жəне шөлейттенуімен күрес 

жөніндегі іс-шаралар жоспарларын əзірлеп, бекіту;
5-4) жайылымдарды суландыру жөніндегі іс-шаралар 

жоспарларын əзірлеп, бекіту;»;
10-2) тармақшада:

төртінші жəне бесінші абзацтар алып тасталсын; 
мынадай мазмұндағы алтыншы абзацпен толықтырылсын:
«жайылымдарды суландыру жөніндегі іс-шараларды жүр гізу 

туралы жартыжылдық жəне жылдық есептерді ұсыну;»;
мынадай мазмұндағы 10-5) тармақшамен толықтырылсын:
«10-5) жайылымдардың оты-суының молдығы жəне жайылымдық 

инфрақұрылым объектілерінің жай-күйі туралы деректерді жинауды 
жүзеге асыру;»;

3) 17-бапта:
8-2) тармақшадағы «қорытындылары» деген сөз «барысы» 

деген сөзбен ауыстырылсын;

(Жалғасы 9-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық актілеріне жайылымдарды 
пайдалану мәселелері бойынша �згерістер мен толықтырулар енгізу туралы

Қатыгез бала 
қайдан 
шығады?

10-бет8-бет

Ескі атаудан 
арылмаған 
қала

7-бет

Отандық өндірушіні 
қолдау күшейеді

Нұрбай ЖОЛШЫБАЙҰЛЫ,
«Egemen Qazaqstan»

Құрылыс басталғаннан 
бақылауға алынады

Денсаулық сақтау министрі Ақмарал 
Əлназарова ұлттық жоба 655 жаңа 
алғашқы медициналық-санитарлық 
көмек нысанын (медициналық пункт, 
фельд шерлік-акушерлік пункт, дəрігер-
лік амбулаториялар) салуды, 32 көп-
бейінді орталық аудандық ауру-
хана ларды жаңғыртуды, сондай-ақ 
ауылдағы денсаулық сақтау нысанда-
ры үшін 1 100 медицина қызметкерін 
даярлау керектігін алға тартты. Бүгінгі 
таңда 92 медициналық-санитарлық 
алғашқы көмек объектісінің құрылысы 
аяқталған, 7 медициналық мекеме 
бойынша жұмыстар жалғасып жатыр. 
Бұйыртса жыл соңына дейін тағы 556 
нысанды пайдалануға беру жоспар-
ланып отыр. Ұлттық жобаның қалған 
бағыттары бойынша қажетті рəсімдер 
мен үдерістер жүріп жатыр.

(Соңы 2-бетте)

––––––––––––––––––––––––––––––––––––––––––––––––––––––––––––
Кеше Премьер-министр Олжас Бектеновтің т�рағалығымен �т кен Үкімет 
отырысында «Ауылда денсаулық сақтауды жаңғырту» ұлттық жобасын 
іске асыру барысы қаралды. Сондай-ақ Үкімет Астана агломерация сын 
дамытудың 2024-2028 жылдар ға арналған кешенді жоспарын бекітті. 
––––––––––––––––––––––––––––––––––––––––––––––––––––––––––––

Қазақстан Республикасының кейбір заңнамалық актілеріне 
жайылымдарды пайдалану мəселелері бойынша өзгерістер мен 

толықтырулар енгізу туралы

ҚАЗАҚСТАН РЕСПУБЛИКАСЫНЫҢ ЗАҢЫ

(Соңы. Басы 1-бетте) 

мынадай мазмұндағы 8-4), 8-5) жəне 8-6) тармақ-
шалармен толықтырылсын:

«8-4) жайылымдық инфрақұрылым объектілерін 
дамыту жəне реконструкциялау жөніндегі жоспарлар-
ды іске асыру;

8-5) жайылымдардың тозуымен жəне шөлейттенуімен 
күрес жөніндегі іс-шаралар жоспарларын іске асыру;

8-6)  жайылымдарды суландыру жөніндегі 
іс-шаралар жоспарларын іске асыру;»;

4) 18-бапта:
8-2) тармақшадағы «қорытындылары» деген сөз 

«барысы» деген сөзбен ауыстырылсын;
мынадай мазмұндағы 8-4), 8-5) жəне 8-6) тармақ-

шалармен толықтырылсын: 
«8-4) жайылымдық инфрақұрылым объектілерін 

дамыту жəне реконструкциялау жөніндегі жоспарлар-
ды іске асыру;

8-5) жайылымдардың тозуымен жəне шөлейттенуімен 
күрес жөніндегі іс-шаралар жоспарларын іске асыру;

8-6)  жайылымдарды суландыру жөніндегі 
іс-шаралар жоспарларын іске асыру;»;

5) 19-баптың бірінші бөлігінде:
4) жəне 5) тармақшалардағы «қорытындылары» 

деген сөз «барысы» деген сөзбен ауыстырылсын;
мынадай мазмұндағы 4-2), 4-3) жəне 4-4) тармақша-

лармен толықтырылсын:
«4-2) жайылымдық инфрақұрылым объектілерін 

дамыту жəне реконструкциялау жөніндегі жоспарлар-
ды іске асыру;

4-3) жайылымдардың тозуымен жəне шөлейттенуімен 
күрес жөніндегі іс-шаралар жоспарларын іске асыру;

4-4)  жайылымдарды суландыру жөніндегі 
іс-шаралар жоспарларын іске асыру;»;

6) 26-баптың 3-тармағының екінші бөлігіндегі 
«2-тармағы бірінші бөлігінің 7-1) тармақшасында 
көрсе тілген жайылым алқаптары» деген сөздер 
«2-тармағының 2) тармақшасында көрсетілген жайы-
лымдар, оның ішінде көпшілік пайдаланатын жайы-
лымдар» деген сөздермен ауыстырылсын; 

7) 36-баптың 1-тармағында:
екінші абзац алып тасталсын;
үшінші абзац мынадай редакцияда жазылсын: 
«шөп шабу үшін;»; 
8) 43-1-бапта:
2-тармақ мынадай мазмұндағы екінші бөлікпен 

толықтырылсын: 
«Жайылымдарды шаруа немесе фермер қожалығын, 

ауыл шаруашылығы өндірісін жүргізу үшін уақытша 
өтеулі жер пайдалану (жалдау) құқығын беру жөніндегі 
конкурсқа шығарылатын жер учаскелерінің тізбесіне 
енгізу Жайылымдарды басқару жəне оларды пайдалану 
жөніндегі жоспар ескеріле отырып жүзеге асырылады.»;

10-тармақтың бірінші бөлігінің 3) тармақшасы 
«қағидаларын» деген сөзден кейін «жəне жайылымдар-
ды ұтымды пайдалану қағидаларын» деген сөздермен 
толықтырылсын; 

14-тармақтың екінші бөлігі «адамдарға» деген 
сөзден кейін «, ауыл шаруашылығы кооперативтеріне» 
деген сөздермен толықтырылсын;

9) 49-2-бапта:
1-тармақтағы «жеке ауласын жəне бақша шаруашы-

лығын ұстау бойынша халықтың мұқтаждарын қанағат-
тандыру мақсатында жайылымдық жəне шабындық 
алқаптарды пайдалану үшін» деген сөздер «жеке аула-
дағы ауыл шаруашылығы жануарларын жаю бойын ша 
халық мұқтажын қанағаттандыру мақсатында жайы лым-
дық жəне шабындық алқаптарды пайдалану жəне бақша 
шаруашылығы үшін» деген сөздермен ауыстырылсын;

2-тармақ мынадай мазмұндағы үшінші бөлікпен 
толықтырылсын:

«Жеке ауладағы ауыл шаруашылығы жануар-
ларын жаю бойынша халық мұқтажын қанағаттан-
дыру мақсатында жайылымдарды резервке қою 
Жайылымдарды басқару жəне оларды пайдалану 
жөніндегі жоспардың негізінде жүзеге асырылады.»;

6-тармақтың екінші бөлігіндегі «Резервке» деген 
сөз «Жеке ауладағы ауыл шаруашылығы жануарла-
рын жаю бойынша халық мұқтажын қанағаттандыруға 
арналған көпшілік пайдаланатын жайылымдарды, жа-
йылымдарды қоспағанда, резервке» деген сөздермен 
ауыстырылсын;

10) 65-баптың 1-тармағы 13) тармақшасындағы 
«хабарлауға міндетті.» деген сөздер «хабарлауға;» деген 
сөзбен ауыстырылып, мынадай мазмұндағы 14) жəне 
15) тармақшалармен толықтырылсын:

«14) қоршау немесе өзге де мақсаттарда, оның ішінде 
адамның өмірі мен денсаулығына, қоршаған ортаға, 
сондай-ақ жеке жəне (немесе) заңды тұлғалардың 
мүлкіне зиян келтіруге ықпал ететін мақсаттарда 
топырақтың құнарлы қабатын сыдырып алуға жəне 
(немесе) құнарлылығын жоюға жол бермеуге жəне оны 
жүргізбеуге;

15) ауыл шаруашылығы мақсатындағы жер 
учаске лерді алқаптардың белгіленген түріне сəйкес 
пайдалануға міндетті.»;

11) 84-баптың 2-тармағының 4-1) тармақшасы 
мынадай редакцияда жазылсын: 

«4-1) жеке ауладағы ауыл шаруашылығы жануар-
ларын жаю үшін «Жайылымдар туралы» Қазақстан 
Республикасы Заңының 13-бабы 2-тармағының 
2) тармақшасында көрсетілген жəне «Жайылымдар 
туралы» Қазақстан Республикасы Заңының 15-бабының 
1-тармағына сəйкес жайылымдарға, оның ішінде 
көпшілік пайдаланатын жайылымдарға халық мұқтажын 
қанағаттандыру;»;

12) 92-баптың 4-тармағының 3) тармақшасындағы 
«жиырма» деген сөз «елу» деген сөзбен ауыстырылсын;

13) 93-баптың 3-тармағының 2) тармақшасы 
«қағидаларында» деген сөзден кейін «жəне жайы-
лымдарды ұтымды пайдалану қағидаларында» деген 
сөздермен толықтырылсын;

14) 97-баптың 4-тармағы мынадай мазмұндағы 
оныншы бөлікпен толықтырылсын:

«Көпшілік пайдаланатын жайылымдар – елді 
мекендердің іргелес аумағында орналасқан жəне мем-
лекет меншігіндегі, жеке ауладағы ауыл шаруашылығы 
жануарларының аналық мал басын жаю бойынша 
жергілікті халық мұқтажын қанағаттандыруға арналған 
жайылымдар.»;

15) 98-баптың 4-тармағы мынадай мазмұндағы 
үшінші бөлікпен толықтырылсын:

«Жеке ауладағы ауыл шаруашылығы жануарларын 
жаю үшін халық мұқтажын қанағаттандыруға арналған 
жайылымдарды, оның ішінде көпшілік пайдаланатын 
жайылымдарды ауыл шаруашылығы алқаптарының 
басқа түрлеріне ауыстыруға тыйым салынады.»;

16) 100-баптың 3-тармағында:
«2-тармағында» деген сөздер «2-тармағының 1) жəне 

3) тармақшаларында» деген сөздермен ауыстырылсын;
мынадай мазмұндағы екінші бөлікпен толық-

тырылсын: 
«Осы баптың 2-тармағының 2) тармақшасында 

санамаланған жер учаскелерін арнаулы жер қорының 
құрамына енгізу соттың шешімі бойынша жүргізіледі.».

2. 2003 жылғы 8 шілдедегі Қазақстан Республика-
сының Орман кодексіне:

99-баптың 1-тармағында:
екінші бөлік «сəйкес» деген сөзден кейін 

«Жайы  лым дарды басқару жəне оларды пайдала-
ну жөніндегі жоспарда аталған» деген сөздермен 
толықтырылсын;

мынадай мазмұндағы үшінші бөлікпен толық-
тырылсын: 

«Орман жəне табиғат қорғау мекемелері ауданның 
(облыстық маңызы бар қаланың) жергілікті атқарушы 
органына жайылымдар мен шабындықтар алып 
жатқан алаңдар мен олардан бос алаңдарды, олардың 
орналасқан жерін көрсете отырып, мемлекеттік орман 
қорының шөп шабу жəне мал жаю мүмкін болатын 
учаскелері туралы, сондай-ақ оларды пайдалану шарт-
тары туралы мəліметтерді ағымдағы жылғы 1 қарашадан 
кешіктірмей ұсынуға міндетті.».

3. «Қазақстан Республикасындағы жергілікті 
мемлекеттік басқару жəне өзін-өзі басқару туралы» 
2001 жылғы 23 қаңтардағы Қазақстан Республикасының 
Заңына:

39-3-баптың 2-тармағының 4-1) тармақшасындағы 
«қорытындылары» деген сөз «барысы» деген сөзбен 
ауыс тырылсын. 

4. «Қазақстан Республикасы Жер кодексінің 
жекелеген нормаларының қолданысын жəне «Қазақстан 
Республикасының Жер кодексіне өзгерістер мен 
толықтырулар енгізу туралы» 2015 жылғы 2 қарашадағы 
Қазақстан Республикасы Заңының қолданысқа енгізілуін 
тоқтата тұру туралы» 

2016 жылғы 30 маусымдағы Қазақстан Республи-
ка сының Заңына:

1-баптың 4) тармақшасының екінші абзацындағы 
«, ал шалғайдағы мал шаруашылығын жүргiзу 
(маусымдық жайылымдар) үшiн уақытша өтеусiз жер 
пайдалану құқығымен» деген сөздер алып тасталсын.

5. «Жайылымдар туралы» 2017 жылғы 20 ақпандағы 
Қазақстан Республикасының Заңына:

1) кіріспе мынадай редакцияда жазылсын: 
«Осы Заң жайылымдарды ұтымды пайдалануға 

байланысты қоғамдық қатынастарды реттейді жəне 
жайылымдардың тозу процестерін болғызбауға, 
жайылымдық инфрақұрылым объектілерінің жай-күйін 
жақсартуға бағытталған.»;

2) 1-бапта:
4) тармақша мынадай редакцияда жазылсын: 
«4) жайылымдар – ауыл шаруашылығы жануар-

ларын жыл бойы немесе маусымдық жаю үшін 
берілетін жəне пайдаланылатын жер учаскелері. 
Жайылымдарда ауыл шаруашылығы жануарларын 
жаю кезінде жайылымдардың жалпы алаңына түсетін 
жүктеменің шекті рұқсат етілетін нормалары сақталған 
кезде жайылымдардың өнімділігі жайылатын ауыл 
шаруашылығы жануарларына жемшөп қажеттілігінен 
асатын жағдайларда жемшөп дайындау мақсатында шөп 
шабуға жол беріледі;»;

мынадай мазмұндағы 12-1) тармақшамен толықты-
рылсын: 

«12-1) көпшілік пайдаланатын жайылымдар – елді 
мекендердің іргелес аумағында орналасқан жəне мем-
лекет меншігіндегі, жеке ауладағы ауыл шаруашылығы 
жануарларының аналық мал басын жаю бойынша 
жергілікті халық мұқтажын қанағаттандыруға арналған 
жайылымдар;»;

3) мынадай мазмұндағы 3-1-баппен толықтырылсын: 
«3-1-бап. Жайылым пайдаланушыларды жəне 

жайылым пайдаланушылар бірлестіктерін (жай 
серіктестіктерді, консорциумдарды) мемлекеттік 
қолдау

Жайылым пайдаланушыларды жəне жайылым пай-
даланушылар бірлестіктерін (жай серіктестіктерді, 
консорциумдарды) мемлекеттік қолдау Қазақстан 
Республикасының агроөнеркəсіптік кешенді жəне 
ауылдық аумақтарды дамытуды мемлекеттік реттеу 
туралы заңнамасына сəйкес жүзеге асырылады.»;

4) 4-баптың 1) тармақшасы «сақтай отырып,» деген 
сөздерден кейін «нысаналы мақсаты бойынша» деген 
сөздермен толықтырылсын;

5) 6-бапта:
3) тармақша мынадай редакцияда жазылсын: 
«3) жайылымдық инфрақұрылым объектілерін 

дамыту жəне реконструкциялау жəне жайылымдарды 
суландыру жөніндегі іс-шараларды жүргізу жөніндегі 
жоспарларды əзірлеу əдістемесін əзірлеп, бекітеді;»; 

мынадай мазмұндағы 4-1) тармақшамен толықты-
рылсын: 

«4-1) жайылымдарды басқару жəне оларды пайда-
лану жөніндегі үлгілік жоспарды əзірлеп, бекітеді;»;

8) тармақша мынадай редакцияда жазылсын:
«8) жайылымдарды қалпына келтіру, сақтау, ұтымды 

пайдалану жəне түбегейлі жақсарту үшін жайылымдарға 
геоботаникалық зерттеп-қарау мен мониторингілеуді, 
ғылыми-зерттеу, іздестіру жəне жобалау жұмыстарын 
жүргізуді ұйымдастырады;»;

6) 7-бап мынадай редакцияда жазылсын: 
«7-бап. Облыстың жергілікті атқарушы органының 

құзыреті
Облыстың жергілікті атқарушы органының құзы-

ретіне:
1) уəкілетті органға:
жайылымдарды ұтымды пайдалану;
жайылымдардың тозуымен жəне шөлейттенуімен 

күрес жөніндегі іс-шараларды жүргізу;
жайылымдарды суландыру жөніндегі іс-шараларды 

жүргізу туралы жартыжылдық жəне жылдық есептерді 
ұсыну;

2) жайылымдарды басқару жəне оларды пайдала-
ну жөніндегі жоспарлардың іске асырылуын монито-
рингілеуді жүзеге асыру;

3) жайылымдардың оты-суының молдығы жəне 
жайылымдық инфрақұрылым объектілерінің жай-күйі 
туралы деректер жинауды жүзеге асыру;

4) жайылымдық инфрақұрылым объектілерін 
дамыту жəне реконструкциялау жөніндегі жоспарлар-
ды əзірлеп, бекіту;

5) жайылымдардың тозуымен жəне шөлейттенуімен 
күрес жөніндегі іс-шаралар жоспарларын əзірлеп, 
бекіту;

6) жайылымдарды суландыру жөніндегі іс-шаралар 
жоспарларын əзірлеп, бекіту;

7) Қазақстан Республикасының Үкіметіне бір 
облыстың аумағындағы жайылымдарды басқа облысқа 
пайдалану үшін беру туралы ұсыныстар енгізу;

8) бір ауданның (қалалардағы аудандардан басқа), 
облыстық маңызы бар қаланың аумағындағы жайылым-
дарды, оның ішінде шалғайдағы жайылымдарды басқа 
ауданға (қалалардағы аудандардан басқа), облыстық 
маңызы бар қалаға пайдалану үшін беру;

9) жергілікті мемлекеттік басқару мүддесінде 
Қазақстан Республикасының заңнамасымен өзіне 
жүктелетін өзге де өкілеттіктерді жүзеге асыру жата-
ды.»;

7) 8-баптың 2) тармақшасындағы «қорытындылары» 
деген сөз «барысы» деген сөзбен ауыстырылсын;

8) 9-бапта:
1-тармақта:
2) тармақшадағы «қорытындылары» деген сөз 

«барысы» деген сөзбен ауыстырылсын;
3) тармақшадағы «схемасын» деген сөз «ұсынылатын 

схемаларын» деген сөздермен ауыстырылсын;
мынадай мазмұндағы 4-1), 4-2), 4-3), 4-4), 4-5) жəне 

4-6) тармақшалармен толықтырылсын:
«4-1) жайылым пайдаланушылар бірлестіктерін 

(жай серіктестіктерді, консорциумдарды) құруға 
жəрдемдесу;

4-2) жайылымдық инфрақұрылым объектілерін 
дамыту жəне реконструкциялау жөніндегі жоспарлар-
ды іске асыру;

4-3) жайылымдардың тозуымен жəне шөлейттенуімен 
күрес жөніндегі іс-шаралар жоспарларын іске асыру;

4-4)  жайылымдарды суландыру жөніндегі 
іс-шаралар жоспарларын іске асыру;

4-5) облыстың жергiлiктi атқарушы органына бiр 
ауданның (қалалардағы аудандардан басқа), облыстық 
маңызы бар қаланың аумағындағы жайылымдарды, 
оның iшiнде шалғайдағы жайылымдарды басқа ауданға 
(қалалардағы аудандардан басқа), облыстық маңызы 
бар қалаға пайдалану үшін беру туралы ұсыныс енгiзу;

4-6) бір аудандық маңызы бар қаланың, кенттің, 
ауылдың, ауылдық округтің аумағындағы жайылымдар-
ды басқа аудандық маңызы бар қалаға, кентке, ауылға, 
ауылдық округке пайдалану үшін беру;»;

2-тармақта:
1) жəне 5) тармақшалардағы «қорытындылары» 

деген сөз «барысы» деген сөзбен ауыстырылсын;
мынадай мазмұндағы 6-1),  6-2),  6-3) жəне 

6-4) тармақшалармен толықтырылсын: 
«6-1) жайылымдық инфрақұрылым объектілерін 

дамыту жəне реконструкциялау жөніндегі жоспарлар-
ды іске асырады;

6-2) жайылымдардың тозуымен жəне шөлейттенуімен 
күрес жөніндегі іс-шаралар жоспарларын іске асырады;

6-3)  жайылымдарды суландыру жөніндегі 
іс-шаралар жоспарларын іске асырады;

6-4) ауданның (қалалардағы аудандардан басқа), 
облыстық маңызы бар қаланың жергiлiктi атқарушы 
органына бiр аудандық маңызы бар қаланың, кенттің, 
ауылдың, ауылдық округтiң аумағындағы жайылым-
дарды басқа аудандық маңызы бар қалаға, кентке, 
ауылға, ауылдық округке пайдалану үшін беру туралы 
ұсыныстар енгiзеді;»;

9) 10-баптың 2) тармақшасындағы «қорытындылары» 
деген сөз «барысы» деген сөзбен ауыстырылсын;

10) 13-бап мынадай редакцияда жазылсын: 
«13-бап. Жайылымдарды басқару жəне оларды 

пайдалану жөніндегі жоспар
1. Жайылымдарды басқару жəне оларды пайдала-

ну жөніндегі жоспар жайылымдарды ұтымды пайда-
лану, жемшөпке қажеттілікті тұрақты қамтамасыз ету 
жəне жайылымдардың тозу процестерін болғызбау 
мақсатында қабылданады.

Жайылымдарды басқару жəне оларды пайдалану 
жөніндегі жоспарды əзірлеу кезінде:

өңірдің жер балансының жəне мемлекеттік жер 
кадастрының ақпараттық жүйесінің деректері;

жайылымдарды геоботаникалық зерттеп-қарау 
мəліметтері;

мал қорымдары (биометриялық шұңқырлар) тура-
лы мəліметтер;

жайылымдық инфрақұрылым объектілері туралы 
жəне ауыл шаруашылығы жануарларын айдап өтуге 
арналған сервитуттар туралы мəліметтер;

иелерін көрсете отырып, ауыл шаруашылығы 
жануарларының сəйкестендіру деректері базасынан 
алынған ауыл шаруашылығы жануарларының мал басы 
саны туралы деректер;

ауыл шаруашылығы жануарларының түрлері мен 
жыныстық жас топтары бойынша қалыптастырылған 
үйірлердің, отарлардың, табындардың саны туралы 
деректер;

шалғайдағы жайылымдарда жаю үшін ауыл 
шаруашылығы жануарлары мал басының саны туралы 
мəліметтер;

екпе жəне аридтік жайылымдарда, орман, су 
қорлары мен ерекше қорғалатын табиғи аумақтар 
жерлерінде ауыл шаруашылығы жануарларын жаю 
ерекшеліктері туралы деректер;

жайылым айналымдарының ұсынылатын схема-
лары;

мемлекеттік органдар, жеке жəне (немесе) заңды 
тұлғалар ұсынған өзге де деректер ескеріледі.

2. Жайылымдарды басқару жəне оларды пайдалану 
жөніндегі жоспар:

1) жер учаскесіне құқық белгілейтін жəне сəйкес-
тендіретін құжаттар негізінде меншік иелері немесе 
жер пайдаланушылары туралы мəліметтерді көрсетіп, 
жайылымдардың шекараларын, алаңдары мен түрлерін, 
оның ішінде шалғайдағы, маусымдық, аридтік жəне 
екпе жайылымдарды көрсете отырып, жер санаттары 
бөлінісінде əкімшілік-аумақтық бірліктің аумағында 
жайылымдардың орналасу схемасын (картасын); 

2) жеке ауладағы ауыл шаруашылығы жануарларын 
жаю бойынша халық мұқтажына арналған жайылым-
дар, оның ішінде көпшілік пайдаланатын жайылымдар 
белгіленген схеманы (картаны);

3) жайылым айналымдарының ұсынылатын схема-
лары белгіленген схеманы (картаны);

4) ауыл шаруашылығы жануарларын айдап өтуге 
арналған сервитуттар, мал айдайтын жолдар мен өзге 
де жайылымдық инфрақұрылым объектілері, сондай-ақ 
мал қорымдары (биометриялық шұңқырлар) белгіленген 
схеманы (картаны);

5) жайылым пайдаланушыларға жер пайдалануға бері-
луі мүмкін жайылымдар белгіленген схеманы (карта ны); 

6) жеке ауладағы ауыл шаруашылығы малын жаю 
бойынша халық мұқтажын қанағаттандыру мақсатында 
резервке қойылуға тиіс жайылымдар белгіленген 
схеманы (картаны);

7) суды тұтыну нормасына сəйкес жасалған су көз-
деріне (көлдерге, өзендерге, тоғандарға, апандарға, 
суару немесе суландыру каналдарына, құбырлы немесе 
шахталы құдықтарға) қол жеткізу схемасын;

8) ауыл шаруашылығы жануарларының мал басын 
шалғайдағы жайылымдарда орналастыру схемасын;

9) жайылымдарды ауылдық округке кіретін ауылдық 
елді мекендер арасында жобалық бөлуді (қайта бөлуді);

10) тиісті əкімшілік-аумақтық бірлікте жайылым-
дарды ұтымды пайдалану үшін қажетті өзге де талап-
тарды қамтуға тиіс.

3. Жайылымдарды басқару жəне оларды пайдалану 
жөніндегі жоспарды ауданның (қалалардағы аудандар-
дан басқа), облыстық маңызы бар қаланың жергілікті 
атқарушы органы аудандық маңызы бар қаланың, 
кенттің, ауылдың, ауылдық округтің əкімдерімен жəне 
жергілікті өзін-өзі басқару органдарымен бірлесіп, 
жайы лымдарды басқару жəне оларды пайдалану 
жөніндегі үлгілік жоспардың негізінде əзірлейді.

4. Жайылымдарды басқару жəне оларды пайдалану 
жөніндегі жоспарды ауданның, облыстық маңызы бар 
қаланың жергілікті өкілді органы бес жылға бекітеді.

5. Жайылымдарды басқару жəне оларды пайдала-
ну жөніндегі жоспарды əзірлеу бойынша жұмыстарды 
қаржыландыру бюджет қаражаты жəне (немесе) 
Қазақстан Республикасының заңнамасында тыйым 
салынбаған өзге де көздердің есебінен жүзеге асыры-
лады. 

6. Жайылымдарды басқару жəне оларды пайдала-
ну жөнін дегі жоспар нормативтік құқықтық акт болып 
табылады.»;

11) 14-бапта:
тақырып мынадай редакцияда жазылсын: 
«14-бап. Жайылымдарды беру жəне пайдалану шарт-

тары»;

1-тармақ мынадай редакцияда жазылсын: 
«1. Жеке ауладағы ауыл шаруашылығы жануар-

ларын жаю, шаруа немесе фермер қожалығын, ауыл 
шаруашылығы өндірісін жүргізу үшін жайылымдар-
ды беру жəне пайдалану шарттары осы Заңмен жəне 
Қазақстан Республикасының өзге де нормативтік 
құқықтық актілерімен реттеледі.»;

1-1-тармақтағы «2-тармағы бірінші бөлігінің 
7-1) тар  мақшасында көрсетілген жайылымдар» деген 
сөздер «2-тармағының 2) тармақшасында көрсетілген 
жайылымдар, оның ішінде көпшілік пайдаланатын 
жайылымдар» деген сөздермен ауыстырылсын; 

мынадай мазмұндағы 1-2 жəне 1-3-тармақтармен 
толықтырылсын: 

«1-2. Мемлекеттік заңды тұлғалардың балансын-
да тұрған жəне жеке ауладағы ауыл шаруашылығы 
жануарларын жаю бойынша халық мұқтажына арналған 
жайылымдарда, оның ішінде көпшілік пайдаланатын 
жайылымдарда орналасқан суландыру құрылыстарына 
қол жеткізу өтеусіз негізде беріледі.

1-3. Жеке ауладағы ауыл шаруашылығы жануарла-
рын жаю бойынша халық мұқтажын қанағаттандыру 
мақсатында Қазақстан Республикасының Жер кодексіне 
сəйкес жайылымдарды резервке қою жүзеге асырылады. 

Жайылымдарды басқару жəне оларды пайдалану 
жөніндегі жоспар жайылымдарды резервке қою үшін 
негіз болып табылады.»;

3-тармақ мынадай редакцияда жазылсын: 
«3. Жайылымдарда ауыл шаруашылығы жануар-

лары бір жыл бойы (пайдаланылмау фактісі алғашқы 
анықталған кезден бастап) жайылмаса не олардың 
саны уəкілетті орган белгілеген жайылымдардың жал-
пы алаңына түсетін жүктеменің шекті рұқсат етілген 
нормасының елу пайызынан аз болса жəне (неме-
се) жемшөп дайындау мақсатында шөп шабылмаса, 
мұндай жайылымдар Қазақстан Республикасының жер 
заңнамасында көзделген тəртіппен мəжбүрлеп алып 
қойылуға жатады.»;

12) 15-бапта:
1-тармақ мынадай редакцияда жазылсын: 
«1. Елді мекендердің шекараларына (шектеріне) 

тіке лей іргелес аумақта орналасқан, мемлекет 
мен шігіндегі жайылымдар жеке ауладағы ауыл 
шаруашылығы жануар ларын жаю үшін халық мұқтажын 
қанағаттандыруға пайдаланылады.»;

2-тармақтың екінші бөлігі мынадай редакцияда 
жазылсын: 

«Жайылымдардың жалпы алаңына түсетін жүкте-
менің шекті рұқсат етілген нормаларынан асып кет-
кен кезде жеке ауладағы ауыл шаруашылығы жануар-
ларын жаюға арналған жайылымдардың алаңдарын 
ұлғайту мақсатында бұрын берілген жайылымдарды 
Қазақстан Республикасының жер заңнамасына жəне 
Қазақстан Республикасының мемлекеттік мүлік туралы 
заңнамасына сəйкес мемлекет мұқтажы үшін мəжбүрлеп 
иеліктен шығару жүзеге асырылуы мүмкін.»;

3 жəне 4-тармақтар мынадай редакцияда жазылсын: 
«3. Елді мекеннің шекаралары (шектері) шегінде 

жайы лымдармен қамтамасыз етілмеген жеке жəне 
(немесе) заңды тұлғалардың ауыл шаруашылығы 
жануарлары мал басының Жайылымдарды басқару 
жəне оларды пайдалану жөніндегі жоспарға сəйкес 
жайылымдардың басқа учаскелеріне, оның ішінде 
шалғайдағы жайылымдарға орны ауыстырылады.

4. Жеке ауладағы ауыл шаруашылығы жануар-
ларын жаюға арналған жайылымдарды, оның ішінде 
шалғайдағы жайылымдарды пайдалану Жайылымдарды 
басқару жəне оларды пайдалану жөніндегі жоспарға 
сəйкес жүзеге асырылады. Аудандық маңызы бар қала, 
кент, ауыл, ауылдық округ əкімдерінің жəне ауданның, 
облыстық маңызы бар қаланың жергілікті атқарушы 
органының жайылымдар беру туралы жеке шешімін 
шығару талап етілмейді.»;

13) 16-баптың 3-тармағы мынадай редакцияда 
жазылсын: 

«3. Осы Заңның 15-бабының 4-тармағында 
көрсетілген жайылымдарды қоспағанда, шалғайдағы 
жайылымдар жеке жəне (немесе) заңды тұлғаларға 
Қазақстан Республикасы Жер кодексінің 43-1-бабында 
белгіленген тəртіппен беріледі.

Шалғайдағы жайылымдарды шаруа немесе фермер 
қожалығын, ауыл шаруашылығы өндірісін жүргізу үшін 
уақытша өтеулі жер пайдалану (жалдау) құқығын беру 
жөніндегі конкурсқа шығарылған жер учаскелерінің 
тізбесіне енгізу Жайылымдарды басқару жəне оларды 
пайдалану жөніндегі жоспар ескеріле отырып жүзеге 
асырылады.»;

14) мынадай мазмұндағы 16-1 жəне 17-1-баптармен 
толықтырылсын: 

«16-1-бап. Жайылымдарды қалпына келтіру жəне
 олардың жай-күйін жақсарту жөніндегі іс-шаралар 
1. Жайылымдарды қалпына келтіру жəне олардың 

жай-күйін жақсарту жайылымдарды геоботаникалық 
зерттеп-қарау мен мониторингілеу нəтижелері негізінде 
жүзеге асырылады. 

Жайылымдарды қалпына келтіру жəне олардың жай-
күйін жақсарту жерлерге түгендеу жүргізу кезінде де 
жүзеге асырылады.

2. Жайылымдарды қалпына келтіру жəне олардың 
жай-күйін жақсарту жөніндегі іс-шаралар топырақтың 
құнарлылығын сақтаудың, көпжылдық шөптердің жəне 
аридтік өсімдіктердің (дақылдардың) шығымдылығы 
жоғары сорттарын егу арқылы жаңа шалғын өсірудің, 
суландырудың табиғи процестеріне жəне басқа да 
іс-шараларды өткізуге ықпал ету болып табылады. 

3. Жайылымдарды мониторингілеу жайылымдардың 
жай-күйін, оларды пайдалану нəтижесінде туындап 
жатқан өзгерістерді бақылау, олардың жай-күйін 
бағалау мен болжау, жағымсыз процестерді анықтау 
жəне жою мақсатында жүзеге асырылады. 

4. Жайылымдарды қалпына келтіру жəне олардың 
жай-күйін жақсарту жөніндегі іс-шараларды жүзеге 
асыруды уəкілетті орган, жергілікті атқарушы органдар 
жəне жергілікті өзін-өзі басқару органдары, сондай-ақ 
жайылым пайдаланушылар қамтамасыз етеді.

5. Жайылымдарды қалпына келтіру жəне олар-
дың жай-күйін жақсарту жөніндегі іс-шараларды 
қаржыландыру бюджет қаражаты жəне (немесе) 
Қазақстан Республикасының заңнамасында тыйым 
салынбаған өзге де көздер есебінен жүзеге асырылады.»;

«17-1-бап. Өтпелі ережелер
Жайылымдарды басқару жəне оларды пайдалану 

жөніндегі жоспар жайылымдарды басқару жəне оларды 
пайдалану жөніндегі үлгілік жоспар бекітілген күннен 
бастап үш ай ішінде əзірленіп, бекітіледі.».

2-бап. 
1. Осы Заң алғашқы ресми жарияланған күнінен 

кейін күнтізбелік алпыс күн өткен соң қолданысқа 
енгізіледі.

2. Орман жəне табиғат қорғау мекемелері осы 
Заңның 1-бабы 2-тармағының бесінші абзацында 
көрсетілген мəліметтерді осы Заң қолданысқа енгізілген 
күннен бастап күнтізбелік отыз күн ішінде ұсынуға 
міндетті.

